
 Pastoraltza Plana - Iruña-Tutera
III Katekesia (Laburtua)

KOMUNITATE EBANJELIZATZAILEAREN EZAUGARRIAK
Txinpartatik garrara (2016-2018)

Gure eliza denaren muineraino heldurik, hau da, komunio-misterioa (I katekesia) elkarrekin ibiltzen den herriak osatu eta (II katekesia), Elizaren izateko arrazoiari ekin behar diogu, hau da, bere helburuari gure munduan: Eliza ebanjelizatzeko bizi da (EN 14).

Hala eta guztiz ere, guztiok saminez dakigu ongi baino hobeki gure Elizan idortasunaren eta nekearen seinaleak agertu direla. Gure kristau-komunitateek ohikerian itxita eta arrazoibidea ahiturik daudela ematen dute. Ez ote da izango ebanjelizatzeko lehenago ebanjelizaturik izan behar dugula, hau da, dizipulu berriz izan behar dugula Jesukristori aditzeko eta biziago jarraitzeko?
Katekesi honetan hauxe nahi dugu: guztion artean berriz aurkitu kristau-komunitateak izan behar dituen ezaugarriak Jainkoaren ametsari leial izateko, hau da, ebanjelizatzaile izateko.
Nolakoak dira eliza biziak?
Munduan duten misioan murgildurik daudenak dira, hau da, bere baitan itxita ez daudenak (EG 27, 28).
Gogora ditzagun kristau-komunitateen bost dimentsioak, gure Artapezpikuak 2017ko maiatzean esan zigunaren ildotik:

1. Kultua eta otoitza
“Prozesu espiritualean ezinbestekoa da Jainkoaren magalean biltzea, haurra aitaren edo amaren magalean bezalaxe… ebanjelizatzailearen euskarri bakarra, Jainkoaren Hitzan eta sakramentuen grazian oinarritzen den otoitzaren iturria da” (Don Frantzisko).

Fedea bere aberastasun eta edertasun osoan ospatzen da, liturgiak Jainkoaren Espirituaren egotea eta bere ekintza berritzailea gaurkoratzen ditu. Eta komunitateak gorespenaren eta barneratzearen bidez erantzuten du. Horrela poza, bedeinkapena sentitu, nabaritu egiten ditugu, eta izankizuna ospatzen dugu.

2. Ikaslegoa, fededunen formakuntza
“Ebanjelizazioak eskatzen duen premiazkoenetakoa, ebanjelioaren lekukoak senez eta zentzuz formatzea da. Horretarako Kredoa, apostoluen fedearen artikuluak ezagutu behar dira… hau guztia Eliza Katolikoaren Kristau-ikasbidean laburturik dago.” (Don Frantzisko).

Apaizek, laikoek eta kontsakratuek zinez kontuan hartu behar ditugu dauzkagun baliabideak. Hazkunde espirituala beharrezkoa zaigu Aitarekin seme-alaben harremana bizitzeko, Jesusen jauntasunaren menpean eta Espirituaren ekintzapean. Hau guztia Gorputz bakarra osatuz, Herri bakarraren, Elizaren, kide izanik.
3. Senidetasuna/eliztarren arteko komunioa bizi
“Karitateak baizik ez ditu Jainkoaren seme-alabak eta deabruarenak bereizten… Baliotsuagoak dira karitatearen jokaerak, barren-barreneraino ebanjelizatzen baitute, hitz hutsalak baino, su-artifizialak bezalakoak baino ez baitaitezke. Benetako lekukotasunak  liluratu egiten du” (Don Frantzisko).

Gure parrokia eta komunitateetan, liturgia-ekintzak kenduta, urriak dira aukerak elkar komunikatzeko, hartzeko eta aditzeko. Parrokia edo komunitate bateko kidea izatea izengabea izaten da maiz eta horregatik ez gara oso erakargarriak gizartearen aurrean. Gaur egun ikuspegia aldatu da. Kide izatearena bizitzea, bide berri batetik sinestera eta aritzera garamatzana da.

4. Jaunaren Hitzaren berri eman
“Jesu Kristo da benetako humanizazio aldera garamatzan bakarra eta ebanjelizazioa helburu hau lortzeko bidea dugu.” (Don Frantzisko).

Kristauok, “kanpokoekin” hitz egitean, defentsa-jarrera hartzen dugu maiz. Ia-ia ez dugu berririk hoberena aldarrikatzeko indarrik gordetzen. Bazko esperientzia berrikasi behar dugu.  Ez da berdina Ev-Angelio (Berri-Ona) itxuraz agertzea eta xarmarik gabeko (berri-txarra) itxuraz. Milaka ditugu Jainkoarekiko elkartzea aurkitu edo berritu egiten duten gizakiak. Elizaren gaurko baliabideak ere erabiltzeko tenorea dugu, hau da, Alpha taldeak, Cursillos de Cristiandad izenekoak, Emaus batzarrak…

5. Lagun hurkoa zerbitzatu/Karitatea bizi
“Maitasunez eta karitatez zerbitzatzeko jarrerak, gizakia bere izaeraz hartuta izatea bideratzen du. Zerbitzurik hoberena, bestea gizakitzat hartzen denean ematen da” (Don Frantzisko).

Ebanjelizatzen duen komunitateak ideologiazko eta nagusikeriazko “tic”ak, hau da, boterea eta ospea kosta ahala kosta eskuratzea, baztertu ditu betiko. Bere poza zerbitzu ematean eta maitatzean datza. Xumeak ditu kuttunen. Pobreekiko bere konpromezuak berritu eta aberastu egiten du komunitatea.

Gizakien osoko sustapenak eta bizitzaren kultura batek bera diferente, berria bilakatzen du. Bortizkeria baztertzeak eta adiskidetasuna bilatzeak profetiko bilakatzen du.

GUZTIOK ELKARREKIN LAN EGIN EDO FALTA ZAIGUNA OSATUKO DUGU?

Ebanjelizazio berrian sarturiko kristau-komunitateak izan behar dituen bost ezaugarriak zirriborratu ditugu. Dudarik gabe, ideia, sentimendu, hausnarketa, galdera asko piztu dizkigute…

· Osa dezagun orain koadro hau guztion artean.

